
Եղիվս

Պատ. 4. - Եղիվարդի եռայարկ եկեղեցիին մուտ-
քի կիսակործան սանդուղները: Պատկերին վը-
րայ, ձախին, մուտքի դրան առջեւ կը նշմար-
ուին սանդուղի երկու աստիճանաշարքերուն
մնացորդները:

մը վրայ կառուցանելու, եւ ուր բարձրաւ
նալու համար հայաշէն սանդուղներ կը
գործածէին: Նման շինութիւններէ օրի-
նակ մը կրնանք տեսնել Գառնիի տաճարին
եւ կամ Տեկորի նախաքրիստոնէական
տաճարին վրայ:

Հելլէն-հռոմէական շինուածքի մը պա-
րագային, սանդուղները կը դրուէին չէն-
քին մուտքին դիմաց եւ աստիճաններու
թիւր պէտք էր ըլլար միշտ անզոյգ, որ-

պէսզի ինչ ոտքով որ սանսուղը բարձրա-
նալ սկսէին, այն ոտքով սանդուղը վեր-
ջացնէին: Այսպէս՝ 5, 7, 9 աստիճաննոց
հարթակներու բազմաթիւ օրինակներ ու

նինք մեր առջեւ: Գառնիի մէջ՝ ինը աստի-

ճանէ կը բաղկանայ հարթակին սանդու-

ղը, Տեկորինն ալ՝ որ ամբողջ չէնքը կը
շրջապատէ՝ ունեցած է ինը աստիճան-

ներ: Անիի Ս. Աստուածածինը ունի հինգ
աստիճաններ, եւ այլն:

Հայկական ճարտարապետութեան մէջ
հարթակը կը տարբերի Հռոմէական դրու=
թենէն .եւ աւելի կը մօտենայ Հելլէնակա-
նին, որ չէնքին շուրջ կը չարէ աստիճան-

ները: Այսինքն թէ՝ հարթակը ամէն կող-

մէն աստիճանաբար կը բարձրանայ: Այս
ձեւ կառուցումը, որ հեթանոսական չըր-
ջանի շինուածաձեւ մըն է, մնացած է մեր

մէջ՝ քրիստոնէական շրջանէն ալ, ուր

չէնքերը միշտ բարձրադիր դիրքի վրայ
շինուած են, հարթակին շնորհիւ: Արդէն

հայկական չէնքը ճարտարապետական ա-

նանկ կարգադրութիւն մը ունի՝ որ ան չի
կրնար ուրիշ չէնքի մը կցուած չինուիլ:
Հայկական եկեղեցին, որպէս ճարտարա-

պետական ամբողջութիւն մը, հրապարա-

կի մը մէջտեղը՝ հոյաշէն (monumental)

շինուելիք չէնք մըն է: Այս պարագան

մասնաւորաբար նկատողութեանը կը
յանձնեմ բոլոր անոնց՝ որոնք արտասահ-

մանի մէջ կը մտածեն հայկական ոճով եւ

կեղեցիներ շինելու: Եւ ճիշտ ասոր համար

էր որ Նիւ Եորքի Մայր եկեղեցիին համար

ներկայացուցած նախածրագրիս մէջ չէն-
քը դրած էի բարձր պատուանդանի մը վը-

րայ, որ այդ պարագային կը ձեւաւորէր

պահանջուած auditorium-ը եկեղեցիին

տակը:
(Շարունակելի)

Ս. ՃԵՎԱՀԻՐՃԵԱՆ
ԱՆԴԱՄ ԶՈՒԻՑԵՐԻՈՅ

ՃԱՐՏԱՐԱԳԷՏՆԵՐՈՒ ԵՒ ՃԱՐՏԱՐԱՊԵՏՆԵՐՈՒ
ՄԻՈՒԹԵԱՆ

ԿԻԼԻԿԻՈՅ ՆՈՐԸՆՏԻՐ ԿԱԹՈՂԻԿՈՍԸ

ՎԵՀ. S. S. ԶԱՐԵՀ ՓԱՅԱՍԼԵԱՆ

Վերջին պահուն, մինչ մամուլին կը յանձնէինք <<Բազմավէպ>>ի պրակ-
ները, հասան Մերձաւոր Արեւելքի թերթերը, որոնք մեծատառ կարձանա_
գրէին Անթ-իլիասի Կաթողիկոսական ընտրութիւնը:

Ողբ. Գարեգին Յովսէփեանց Կաթողիկոսի մահէն երեքուկէս տարի վերջ՝
ահա՛ կը վերնայ սուգի քօղը Անթ-իլիասի Կաթողիկոսական Աթ-ոռէն, ու յետ
երկարատեւ տարակարծութիւններու, Փետը, 20ի ընտրական ժողովին մէջ՝
գահ կը բարձրանայ Գերշ. Զարեհ Սրբազան, Հալէպի Առաջնորդը:

Նորընտիր Կաթողիկոսը, աւազանի անունով՝ Սիմոն Փայասլեան, ծնած
է Մարաշ, 1915ի Փետր. 14ին : Ընտանիքով հաստատուած է Հալէպ, 1922ին:
Յաճախած է տեղւոյն Մեսրոպեան վարժարանը. իսկ 1929ին աւարտած է Հայ-
կազեան վարժարանը : 1929-30 հետեւած է Յիսուսեան Հայրերու <<.. Վար=
դան>> վարժարանի դասընթացքներուն: 1930ին մտած է Անթ-իլիասի նորաբաց
դպրեվանքը, ուր աբեղայ ձեռնադրուած է՝ պատրաստական հնգամեայ փայ-
լուն շրջանէ մը վերջ : Իսկոյն վարած է ուսուցչական պաշտօններ՝ վանքի
շրջանակէն ներս, միաժամանակ պատրաստելով վարդապետական աւարտա-
ճառ մը՝ Ոսկեբերանի Մատթէի Մեկնութեան շուրջ: 1936-38 հետեւած է
Պրիւքսէլի մէջ համալսարանի արեւելագիտութեան եւ պատմութեան ճիւղեւ
րուն: 1939ին նշանակուած է Հալէպի Արքպ - Փոխանորդ . իսկ 1947ին՝ Առաջ-

նորդ նոյն թեմին, եպիսկոպոսական ձեռնադրութիւնն ընդունելով Վեհ. Գա-

րեգին Կաթողիկոսէն:
Երկարամեայ Առաջնորդական պաշտօնը զուգադիպած է ներքին ու ար-

տաքին դժուարութիւններու- պատերազմ, Սիւրիոյ ազատագրական պայքար,
հայերէն լեզուի եւ հայոց պատմութեան դասաւանդման մասին՝ պետական

սեղմումներ. ու բոլորին մէջէն Նա յաջողած է առաջնորդել իր ժողովուրդը

ձեռնհասօրէն:
Վարձատրուած է Սուրիական Արժանիքի Ա. Կարգի շքանշանով:

Ջերմագին շնորհաւորութ-ււններու հետ, կը սիրենք յուսալ որ նորընտիր

Գահակալը Անթ-իլիասի՝ նոյնքան ձեռնհասութեամբ հովուէ իր խնամքին յանձ-

նուած նոր հօտը, խաղաղ ու հաշտ մթ-նոլորտի մը մէջ:
ԽՄԲ.

